
Макалада математиканы окуп, таанып билүү тап-

шырмаларын  чечүүдө көйгөйдү коюу жана түшүнүү, ой-

лоо операциялары, гипотезаны иштеп чыгуу жана текше-

рүү маселелери  каралган. Математикалык маселелерди 

чыгарууда проблеманы чечүү жана чечүүнүн жолдорун из-

дөө, окуучунун материалдык руханий маданиятын калып-

тандыруу зарылдыгы келип чыгат. Окуучулардын билим-

деринин калыптанышы, дегеле билимге ээ болуу, аны керек 

болгон учурда ар кандай кырдаалдарда келип чыккан масе-

лени чечүүдө эске тутуп калуунун мааниси зор. Биздин көз 

карашыбызда берилген классификация окуу-таанып билүү 

маселелеринин типтешүүсүн ар түрдүү негиздөөлөр бо-

юнча чагылдырат. Ар кандай окуу-таанып билүү маселе-

син чечүүдө субъект ойлоо операцияларын белгилүү бир 

ыраттуулугун ишке ашырат. Макаланын негизги түйүнүн 

биз сабак ѳтүп жаткан окуучуларга билим берүүгѳ коюл-

ган кѳйгѳйлѳр каралган.  

Негизги сөздөр: таанып билүү, түшүнүү, гипотеза, 

маселе, амал, активдештирүү, көйгөй, субъект, обьект. 

В статье рассмотрены задачи постановки проблемы 

мыслительных операций, проблемы осмысления, обработ-

ки и проверки гипотезы при решении учебно-познаватель-

ных задач. При решении математических задач возникает 

необходимость поиска путей решения проблемы, форми-

рования материальной и духовной культуры учащегося. 

Немаловажно, чтобы у учащихся формировались знания, 

да и вообще приобретались знания, чтобы при необходи-

мости их учитывать при решении возникающих в различ-

ных ситуациях задач. Классификация, на наш взгляд, от-

ражает типизацию учебно-познавательных вопросов по 

различным обоснованиям. При решении различных учебно-

познавательных вопросов субъект осуществляет опреде-

ленную последовательность мыслительных операций. Ос-

новным узлом статьи было рассмотрение проблемы, пос-

тавленные на обучение учащихся. 

 Ключевые слова: познание, понимание, гипотеза, за-

дача, действие, активизация, проблема, субъект, объект. 

The article deals with the problems of setting the problem 

of mental operations, the problem of understanding, processing 

and testing the hypothesis in solving educational and cognitive 

tasks. When solving mathematical problems, there is a need to 

find ways to solve the problem, form the material and spiritual 

culture of the student. It is important that students develop 

knowledge, and in General acquire knowledge, so that they can 

be taken into account when solving problems that arise in 

different situations. The classification, in our opinion, reflects 

the typification of educational and cognitive questions on va-

rious grounds. When solving various educational and cognitive 

issues, the subject performs a certain sequence of mental ope-

rations. The main point of the article was to consider the prob-

lems posed to students ' education. 

Кey words: cognition, understanding, hypothesis, task, 

action, activation, problem, subject, object. 

Окуу, таанып билүү маселелери билимди акту-

алдаштыруунун каражаты катары окуучулардын ой-

лоо ишмердүүлүгүн активдештирүү катары пайдала-

нылат. Математикалык маселелерди чыгарууда проб-

леманы чечүү жана чечүүнүн жолдорун издөө, окуу-

чунун материалдык руханий маданиятын калыптан-

дыруу зарылдыгы келип чыгат. Окуучулардын би-

лимдеринин калыптанышы, дегеле билимге ээ болуу, 

аны керек болгон учурда ар кандай кырдаалдарда 

келип чыккан маселени чечүүдө эске тутуп калуунун 

мааниси зор.  

 Кыргыз Республикасында түрдүү предметтерди 

окутууда окуучулардын таанып-билүүчүлүк ишмер-

дүүлүктөрүн активдештирүү проблемалары окумуш-

туулар тарабынан изилденген. Мисалы, математика-

ны окутууда окуучулардын ой жүгүртүүсүн өнүктү-

рүү [2], ошол эле предметти окутууга ырааттуу ма-

миле кылуу аркылуу окуучулардын таанып-билүү 

кызыгууларын активдештирүү [3], башталгыч класс-

тарда окуучулардын окуу таанып-билүү ишмердүү-

лүгүн калыптандыруу [2], ж.б. тарабынан изилдөө-

лөр жүргүзүлгөн жана кызыктуу натыйжалар алын-

ган. 

А.Эйнштейндин пикиринде чыныгы билим окуп 

үйрөнүлгөндөрдүн баарысы эстен чыгып унутулган-

дан кийинки сакталып калган илимий окуулардын 

калдыгы. Ошон үчүн эске сактоо жана анын закон 

ченемдүүлүктөрүн окуп үйрөнүү жана аны өркүндө-

түү ар качан керек жана ар кандай жаңынын коштоо-

чусу болуп жүрө алат.  

Реалдуу объекттин же кубулуштун математика-

лык моделин түзүүнү болжогон окуу-таанып билүү 

маселелери кандайдыр бир ишмердүүлүктүн натый-

жаларынын анализдөөнү жана прогноздоону, бир 

нече окуу дисциплиналарынын негизинде билимди 

интеграциялоону талап кылат. Биздин көз карашы-

бызда берилген классификация окуу-таанып билүү 

маселелеринин типтешүүсүн ар түрдүү негиздөөлөр 

боюнча чагылдырат. Ар кандай окуу-таанып билүү 

маселесин чечүүдө субъект ойлоо операцияларын 

белгилүү бир ыраттуулугун ишке ашырат.  

Мындай иш аракеттердин эң ийгиликтүүсү бо-

луп Я.А. Пономарев тарабынан сунушталган, анда 

процессти фазаларга бөлүштүрүү каралган [6]. 

Төмөндөгүдөй маселе карайлы:  

Айжандын жашы Бакыттын жашынан эки эсе-

ленгенинен 4 кө аз. 5 жылдан кийин алардын жашта-

рынын суммасы 36 болот. Айжан канча жашта?  

1. Проблеманы түшүнүү. Бул маселени чечүү-

дө проблеманы коюу зарыл. Бул этап мүмкүн болгон 

чечим жөнүндө элести өзүндө кармап турат биринчи 

кезекте багытты талдоо, келерки этаптарга коюлган 

суроого жооп издөө, план кою, чечүү жолдору, ба-

гыттоочу максатты издөө ж.б. Проблеманы түшүнүү-

дө проблемалуу кырдаалдын пайда болуусу өзгөчө 

орунду ээлейт. Эгерде маселе даяр түрүндө берилбе-

ген болсо, анда анын пайда болуусу “суроолорду та-

ба билүү” маселеси менен байланышкан. Маселени 

чечүүдө Айжан менен Бакыттын азыркы жаштары 

жана 5 жылдан кийинки жаштарын аныктоо суроосу 

келип чыгат. 

Чыгаруу: 

 Айжан Бакыт 

Азыркы жаштары 2x–4 x 

5 жылдан кийинки жаштары 2x–4+5 x+5 

- Чечүүчү тарабынан билгендерин жалпы тео-

риялык билимдеринин негизинде ишке ашырат; 

2. Гипотезаны иштеп чыгуу. Маселенин бери-

лиши боюнча алып караганда бул фаза баарынан 

мурда чечүүнүн кульминациялык пункту катары ква-

лификацияланат, маселеде эмне берилди, эмне же-

тишсиз жана мурда ээ болгон билимдерди түшүнүү 

же жаңы шарттарга которуу жолу менен чечүү болуп 

саналат. Себеби, анын негизинде гипотеза (божомол) 

түзүлөт. Эгер чыгарылган гипотеза туура эмес болсо, 

анда ал башкасы менен алмаштырылат. 

(2x – 4 + 5) + (x + 5) = 36 

3х + 6 = 36 

3х = 30 

х = 10 

3. Гипотезаны текшерүү. Аяктоочу фаза болуп 

берилген пикирдин чындыгынын логикалык далил-

денгендиги жана чечимди практиканын каражаты 

менен текшерүү эсептелет. Ушундай шартта түзүл-

гөн гипотеза теорияга айланат. 

Жообу: Айжан 2 × 10 – 4 = 16 жашта. 

Мындай ишмердүүлүк максатка багытталган 

ишмердүүлүк деп айтылат жана төмөндөгүдөй мү-

нөзгө ээ. 

- Окуучунун жеке жана окуу убактысын үнөм-

дөөгө; 

- Мугалимдин иш убактысын үнөмдөөгө; 

- Окутууда алдыга оозуп чыгуу программасын 

ишке ашырууга; 

- Сабакта окуучулардын чарчагандыгын азай-

тууга; 

- Окууга болгон мотивацияны көтөрүүгө; 

Маселени чечүү процесси жалпысынан эффек-

тивдүү маселе болуп саналат. 

Маселени чечүү процессинде аны түзүүчү опе-

рациялардын баардыгын үч топко бөлөбүз [5]: 

1. Багыттоочу 

2. Чечүүчү 

3. Түзөтүүчү  

Ошол эле учурда негизги позициялар багыттоо-

чу бөлүккө таандык, анда план коюлуп маселени че-

чүү жолу белгиленет. Маселени чечүүнү карап көрө-

лү. Мисалы: Эки сандын суммасы 12 ге барабар. 

Алардын айырмасы 2 ге барабар. Алардын көбөйтүн-

дүсүн тапкыла. 

- Окуучуларда белгилүү ыктардын жана көндүм-

дөрдүн иштелип чыгышы 

Биринчи санды  тамгасы менен, ал эми экинчи-

син  тамгасы менен белгилейли. Маселенин шарты 

боюнча эки сандын суммасы 12 ге барабар, башкача 

айтканда   Сандардын айырмасы 2ге бара-

бар болгондуктан  болот. 

Окуучулар эки өзгөрмөсү бар эки теңдеме түзү-

шөт. Маселенин суроосуна жооп берүү үчүн ар би-

рин туура барабардыкка айландыруучу өзгөрмөлөр-

дүн маанилерин табуу үчүн теңдемелердин система-

сын чыгаруу деген көндүмгө ээ болушат. 

 - Окутулуучу материалды иллюстрациялоо 

жана конкреттизациялоо (окуучулар теориялык мате-

риал менен таанышат)/ 

Өзгөрмөлөрдүн түгөй маанилери  

системасынын чыгарылышы, себеби 7 + 5 = 12 жана 

7 – 5 = 2 тең туура барабардыктар болот. 

- окуучулардын таанып билүү маселеси калып-

танып, окуучуларда теориялык маалыматтарды эстеп 

калуусунун мүнөзү аныкталат.  

 

1-денгээл - берилген амалдын мүнөзү менен 

окуучулар тааныш болушат жана анын мугалимдин 

жетишерлик жардамы астында аткара алышат баш-

кача айтканда берилген амалды мугалимдин аракет-

терин туураганча, үлгү боюнча гана өз алдынча атка-

ра алышат.  

2-денгээл - берилген амалды жетишерлик эркин 

аткара алышат, бирок кадам сайын контролдо менен; 

3-денгээл - окуучулар берилген амалды аткаруу-

нүн көндүмүнө ээ болушат. 

- окуучуларда жаңы билимдердин ээ болуусу 

(теоремаларды далилдөө, формулаларды өз алдынча 

жыйынтыктоо, маселелерди өз алдынча чечүү 

ж.б.у.с. 

Н. Менчинская түшүнүктөрдү өздөштүрүүнүн 

деңгээлин толуктап, окуучу өздөштүргөн түшүнүк-

төрдү башка тектеш предметтердин түшүнүктөрү ме-

нен байланыштырып, жалпылай билүүсү керек деп 

белгилейт [4].  

И. Бекбоев окутуунун дидактикалык милдетте-

рин билгилеп, инсанга багытталган окутуунун жана 

инновациялык окутуунун маанисин карап, окуучу-

лардын реалдуу окуу мүмкүнчүлүктөрүн иликтөөнү 

уюштурууга көңүл буруу зарылдыгын белги-леген-

дигин жогоруда айтылган маселелерге тектеш экен-

дигин айтууга болот. Советтик доордогу билим бе-

рүү системасындагы иш аракеттердин маалыматына 

жыйынтык чыгарып жатып төмөнкүгө көңүл буруу-

ну туура көрөбүз. Советтик коомдо мектептин алды-

на коюлган негизги милдет - окуучуларга билимдер-

дин системасын өздөштүрүүнү камсыз кылуу болуп 

келген. Бүгүн, азыркы көз караш менен айтканда бул 

жобо жетишсиз болуп баратканы билгилүү болду. 

Анткени жаңы парадигмага ылайык окуучулар тео-

риялык билимге гана ээ болбостон, жашоодогу тур-

муштук компетенттүүлүккө ээ болушу зарыл. Бүгүн-

кү талап менен айтканда компетенттүү окуучуну, 

компетенттүү кадрды даярдоо критерийи максатты 

билим алуучунун позициясы менен коюп, турмуштук 

кыздаалдык маселелерди чече билүүгө тарбиялоо.  

Таанып-билүү процессинин психологияда тө-

мөнкүдөй тизмектешүүсү каралат: сезип тую - кабыл 

алуу – элестетүү - ой толгоо - ой корутундулоо – тү-

шүнүү [7]. Демек, кандайдыр бир кубулушту таанып-

билүү үчүн анын өзүн, аны атаган терминди сезип 

туюп, кабыл алып, элестери пайда болгондон кийин, 

аны анализдеп, салыштырып, ой толгоп, синтездей 

алса анда ошол предметти кубулушту түшүнөт же 

анын аң-сезиминде ошол предмет, кубулуш жөнүндө 

түшүнүк пайда болду же таанып-билди деп түшүнө-

бүз. 

